
ОБЩА ЧАСЦ

531.

На основи члена 16, 24. и 33. Покраїнскей скупштинскей одлуки 
о покраїнскей управи («Службени новини АПВ», число 37/14, 54/14 
– др. одлука, 37/15, 29/17, 24/19, 66/20, 38/21 и 22/2025), члена 11. и 
23. Покраїнскей скупштинскей одлуки о буджету АП Войводини за 
2025. рок («Службени новини АПВ», число 57/24) у вязи зоз членом 
31-58. Закона о польопривредней жеми («Службени глашнїк РС», 
число 62/06, 65/08 – др. закон, 41/09, 112/15, 80/17 и 95/18 – др. закон) 
и Покраїнскей скупштинскей одлуки о Програми защити, ушореня 
и хаснованя польопривредней жеми на териториї АП Войводини у 
2025. року («Службени новини АПВ», число 57/24), а у вязи з Пра-
вилнїком о запровадзованю конкурсох хтори розписує у Покраїнски 
секретарият за польопривреду, водопривреду и лєсарство («Службе-
ни новини АП Войводини», число 45/23, 56/23 и 17/24), покраїнски 
секретар за польопривреду, водопривреду и лєсарство, приноши

ПРАВИЛНЇК
О РЕАЛИЗАЦИЇ КОНКУРСУ ЗА ДОДЗЕЛЬОВАНЄ 

СТИМУЛУЮЦИХ СРЕДСТВОХ ЗА ОДСТРАНЬОВАНЄ 
ДЗИВИХ ДЕПОНИЙОХ ЗОЗ ПОЛЬОПРИВРЕДНЕЙ ЖЕМИ 

У АП ВОЙВОДИНИ У 2025. РОКУ

Общи одредби

Член 1.

Зоз тим правилнїком ше предписує поступок (общи одредби, 
предмет конкурсу, право на участвованє, одлучованє о додзе-
льованю средствох, приношенє поєдинєчних ришеньох, право 
жалби, вименка одлуки, контракт о додзельованю средствох, 
виплацованє безповратних средствох, условия хаснованя сред-
ствох, висину и способ додзельованя средствох, наменки за яки 
мож хасновац средства, потребну документацию з яку ше доказує 
виполнєносц условийох, правданє контрактованих средствох, 
критериюми за оцену приявох и провадзенє вивершеня контрак-
ту) додзельованя стимулуюцих средствох прейґ Конкурсу за од-
страньованє дзивих депонийох з польопривредней жеми по точ-
ки 2.3. Програми защити, ушореня и хаснованя польопривредней 
жеми на териториї АП Войводини у 2025. року («Службени нови-
ни АПВ», число 57/24) у дальшим тексту: Програма.

Програму зоз пасуса 1. того члена принєсла Скупштина Авто-
номней покраїни Войводини, а Покраїнски секретарият за польо-
привреду, водопривреду и лєсарство (у дальшим тексту: Секрета-
рият) задлужени за єй реализацию.

Предмет Конкурсу

Член 2.

Предмет Конкурсу за додзельованє стимулуюцих средствох за 
ушоренє польопривредней жеми у АП Войводини то одстраньо-
ванє дзивих депонийох з польопривредней жеми. 

Дзива депония то шмециско дзе ше комунални одпад одклада без 
почитованя санитарних предписаньох и законских реґулативох.

Польопривредна жем то жем яку ше хаснує за польопривредну 
продукцию и жем яку мож привесц ґу наменки за польопривред-
ну продукцию (поля, заградки, овоцнїки, винїци, пажици, пасо-
виска, рибалови, поверхносци под надом и мочари).

Право на участвованє

Член 3.

Право конкуровац маю єдинки локалней самоуправи (городи и 
општини) зоз териториї АП Войводини.

Висина и способ додзельованя средствох

Член 4.

Вкупна сума безповратних средствох хтори ше додзелює по 
тим конкурсу виноши 400.000.000,00 динари.

Средства по тим конкурсу ше додзелює безповратно, у суми до 
100% вкупно прилаплївих трошкох инвестициї, без ПДВ. 

Средства яки ше додзелює по тим конкурсу ше у цалосци обе-
зпечує зоз буджету АП Войводини.

Средства ше додзелює на основи Конкурсу хтори ше обявює на 
интернет-боку Секретарияту.

Наменки за яки мож хасновац средства

Член 5.

Финансує ше трошки одстраньованя, примарней сепарациї або 
други третман одпаду на месце дзивей депониї пре максималне 
вихасновйованє комуналного одпаду, утоварйованє, транспорт, 

одкладанє, односно адекватне третированє одпаду, планованє те-
рену по одстраньованю одпаду, рекултивацию терену, поставянє 
видео-надпатрунку и таблох за информациї на локацийох дзивих 
депонийох.

Одкладанє, односно адекватне третированє одпаду ше окончує 
на реґистрованих депонийох або локалитетох хтори зоз план-
ским документом або другим актом єдинки локалней самоупра-
ви предвидзени за одкладанє, односно адекватне третированє 
одпаду.

Потребна документация з яку ше доказує виполнєносц 
условийох за участвованє на Конкурсу

Член 6.

Документация з яку ше доказує виполнєносц условийох:

1. Формулар прияви (мож го превжац на интернет-боку Се-
кретарияту);

2. Информация о депониї на хтору ше будзе одкладац Одпад 
хтори позберани з дзивих депонийох. Информация ма об-
лапяц: назву депониї, катастерску општину и число ката-
стерскей парцели на хторей ше находзи депония на хтору 
ше будзе одкладац одпад хтори одстранєни зоз дзивих де-
понийох (у дальшим тексту: депония), назву и адресу прав-
ней особи хтора управя з депонию на хтору ше будзе одкла-
дац одпад;

3. Копию акту хтори принєсол орґан локалней самоупра-
ви, покраїнски орґан або републични орґан або вивод зоз 
планского документу єдинки локалней самоуправи з хто-
рого видно же депония предвидзена за одкладанє одпаду;

4. записнїк овласценого инспектора о стану яки утвердзени 
на самим месце на хторим ше находзи кажда з дзивих де-
понийох хтора предмет одстраньованя (нє старши од дня 
обявйованя того конкурсу) з яким ше констатує: назву дзи-
вей депониї або назву потесу або топониму на хторим ше 
дзива депония находзи, фотоґрафию дзивей депониї, кон-
статацию инспектора же ше роби о комуналним, нєопас-
ним, инертним одпаду, назву катастерскей општини у хто-
рей ше находзи дзива депония, число катастерскей парце-
ли на хторей ше находзи дзива депония, поверхносц жеми 
хтору забера дзива депония у m2, волумен дзивей депониї 
у m3;

5. Таблїчка депониї 1. – препатрунок дзивих депонийох чийо 
ше одстраньованє планує; бланко прикладнїк Таблїчки де-
пониї 1 мож превжац з интернет-боку Секретарияту;

6. Вивод з катастру за катастерску парцелу на хторей ше на-
ходзи дзива депония зоз хторого видно же у питаню польо-
привредна жем;

7. Елаборат з предмеру и предрахунком роботох на од-
страньованю дзивих депонийох яки наведзени у таблїчки 
депониї 1, як и з преценєнима количествами одпаду. Ела-
борат прави овласцене оддзелєнє локалней самоуправи або 
явного комуналного подприємства. Преценєне количество 
одпаду муши буц усоглашене зоз преценєним количеством 
одпаду яке констатоване у записнїку комуналного инспек-
тора або инспектора за защиту животного штредку.

Покраїнски секретарият затримує право од подношителя при-
яви питац додатну документацию.

Конкурсну документацию ше нє враца.

Способ подношеня прияви

Член 7.

Прияву зоз потребну документацию мож доручиц лєм на елек-
тронски способ прейґ АґроСенс платформи. 

Подношитель прияви може поднєсц єдну.

Поступанє з приявами

Член 8.

До приявного формулару ше муши написац шицки вимагани 
податки. 

Кед ґу прияви нє приложена шицка потребна документация, По-
країнски секретарият по службеней длужносци од компетентних 
орґанох обезпечує податки о фактох о яких ше водзи службену еви-
денцию, у складзе зоз законом зоз яким ше ушорює общи управни 
поступок, а за другу документацию подношителя прияви ше по-
вола дополнїц ю у чаше осем (8) дньох по доставаню поволанки.

Кед подношителє нєподполних приявох у чаше зоз предходно-
го пасусу нє дополня документацию, прияву ше одруци як нєпод-
полну.

Прияви хтори дополнєни ше будзе розпатрац аж по доручова-
ню документациї яка вимагaна зоз поволанку зоз пасуса 2. того 
члена.

Критериюми за оценьованє приявох

Член 9.

Критериюми за оценьованє приявох:

Критериюми Способ бодованя Боди

Вкупне число бодох 100

Число населєних местох на териториї локалней самоуправи

≤ 4 5

5-9 10

≥ 10 15

Локация виводзеня роботох

Вимаганя при хторих планована вредносц роботох 
на териториї шедзиско городу або општини 50% або 
вецей як вкупна вредносц роботох

5

Вимаганя хтори ше одноша на општини хтори нє 
маю населєни места 10

Вимаганя при хторих планована вредносц роботох 
на териториї хтора нє шедзиско городу або општини 
вецей як 50% вкупней вредносци роботох

15

Критериюми Способ бодованя Боди

Розвитосц општини по Уредби о утвердзованю єдинственей 
лїстини розвитосци реґионох и єдинкох локалней самоуправи 
(«Службени глашнїк», число 104/2014)

˃100 % 5

81-100% 10

61-80% 15

˂60 % 20

Ступень значносци, доцильносц и обчековани ефекти проєкту

Нїзки 10

Штреднї 20

Високи 50

Одлучованє о додзельованю средствох

Член 10.

Комисия за розпатранє приявох (у дальшим тексту Комисия), 
хтору меновал покраїнски секретар, розпатра поднєшени прия-
ви и приноши записнїк з предкладаньом Одлуки о додзельованю 
средствох. 

Комисия утвердзує лїстину подношитеьох приявох хтори ви-
полнюю условия на основи дорученей документациї, у складзе 
зоз критериюмами яки дефиновани зоз Правилнїком формує лї-
стину бодованя на основи хторей ше додзелює безповратни сред-
ства, по утрошок средствох яки опредзелєни з Конкурсом. 

Зоз предлогом Одлуки о додзельованю средствох ше утвердзує 
поєдинєчни суми средствох по подношительови прияви хторому одо-
брени средства и способ бодованя, а подношительом приявох хторим 
средства нє одобрени ше наводзи причини одбиваня або одруцованя.

Покраїнски секретарият затримує право од подношителя прия-
ви питац додатну документацию, як и вимагац од польопривред-
ней инспекциї Министерства польопривреди, лєсарства и водо-
привреди окончиц контролу реализациї предмету контракту.

Член 11.

Одлуку о додзельованю средствох приноши покраїнски секре-
тар, на основи предкладаня Комисиї за запровадзованє конкурсу. 

Одлуку ше обявює на урядовим интернет-боку Покраїнского 
секретарияту: www.psp.vojvodina.gov.rs.

Поєдинєчни ришеня

Член 12.

На основи Одлуки о додзельованю средствох, хтору принєсол 
покраїнски секретар, Комисия за запровадзованє конкурсу со-
ставя, а покраїнски секретар приноши Ришенє з обгрунтованьом 
и поуку о правним средстве за подношительох приявох хторим 
прияви одбити або одруцени. 

Право жалби

Член 13.

Нєзадовольни подношитель прияви ма право на жалбу, у 
складзе зоз законом.

Жалбу ше подноши Покраїнскей влади, прейґ Покраїнского се-
кретарияту, у чаше 15 дньох по доручованю поєдинєчного ришеня. 

Ришеня зоз пасуса 2. того члена ше доручує по електронскей 
пошти на електронску адресу хтору подношитель прияви наве-
дол у приявним формуларе, або у АґроСенс платформи при кон-
курованю.

О жалби ше одлучує у поступку яки предписани зоз Законом о 
общим управним поступку.

Вименка одлуки

Член 14.

Комисия предложи вименку и дополнєнє Одлуки о розпод-
зельованю средствох на основи прилапених жалбох, або кед 
подношителє приявох одступя од реализациї инвестициї, при-
дзе до розтаргнуца або анексованя заключених контрактох, а 
кед преценї же иснує можлївосц реализациї контракту у буд-
жетним року и утвердзи подношительох приявох хторим ше 
одобрує нєрозпоредзени средства, по рядошлїду з бодовней 
лїстини. 

Контракт о додзельованю средствох

Член 15.

По приношеню одлуки о додзельованю безповратних сред-
ствох, покраїнски секретар у мено Покраїнского секретарияту 
заключує контракт о додзельованю средствох зоз хасновательом, 
з яким ше реґулує права и обовязки контрактових бокох.

Хаснователь средствох ма обовязку, нєпоштредно пред заклю-
чованьом контракту о хаснованю средствох зоз Секретариятом, 
придац копию вимаганя за реґистрацию вексли, реґистровану 
векслу и векслово овласценє, як средставо обезпеченя за намен-
ково хаснованє додзелєних средствох.

Хаснователь ма обовязку обезпечиц шицку нєобходну технїч-
ну документацию як и шицки нєобходни дозволи од овласцених 
орґанох.

По доручованю овереней оконченей ситуациї, з анексом кон-
тракту ше утвердзи конєчну суму средствох яки обезпечує По-
країнски секретарият у случаю же вредносц роботох контракто-
вана медзи хаснователями средствох и окончователями менша як 
вкупна контрактована вредносц контракту медзи Покраїнским 
секретариятом и хасновательом средствох.

Хаснователь средствох длужен роботи на одстраньованю дзи-
вих депонийох реализовац по 2.12.2025. року.

Виплацованє безповратних средствох

Член 16.

Средства у вредносци 100% додзелєней суми ше виплаци ло-
калним самоуправом по заключованю контракту по доручованю 
вексли з предходного члена, а у складзе з прилївом средствох до 
буджету АП Войводини.

Условия хаснованя средствох

Член 17.

Секретарият затримує право контроловац трошенє средствох з 
увидом до окончованя роботох и документациї прейґ овласцених 
представительох Секретарияту и представительох буджетней ин-
спекциї.

Кед вредносц роботох хтора контрактована медзи хасновате-
льом средствох и окончовательом роботох векша як вкупна кон-
трактована вредносц контракту медзи Секретариятом и хаснова-
тельом средствох, розлика пада на терху хаснователя средствох.

У случаю же ше средства потроши нєнаменково або ше их нє 
вихаснує у предвидзеним чаше, хаснователь их длужен врациц 
зоз законску зацагуюцу камату од дня преношеня средствох.

Оправдованє контрактових средствох

Член 18.

Додзелєни средства ше правда з документацию и роботами 
хтори виходза по датуму заключованя контракту медзи Секрета-
риятом и хасновательом сердствох. 

Оправдованє контрактових средствох твори:

1. Документация яка ше одноши на поступок явней набавки 
(Одлуку о запровадзованю поступку явней набавки, явну 
поволанку з порталу ЗЯН, одлуку о додзельованю контрак-
ту, прикладнїк контракту з окончовательом одстраньованя 
дзивих депонийох (у дальшим тексту: окончователь) з до-
казом о обявйованю информациї о заключеним контракту, 
односно кед є нє длужни по Закону о явних набавкох запро-
вадзовац поступок явней набавки же би поднєсол основу 
по хторей є ошлєбодзени зоз документацию з яку тото до-
казує), 

2. копию дозволи за транспорт одпаду хтора глаши на мено 
окончователя роботи,

3. копию контракту о одкладаню одпаду медзи окончовате-
льом и оператером хтори управя з депонию (у дальшим 
тексту: оператер) на хтору ше одпад одклада (тот контракт 
ше доручує кед за окончователя вибрани оператер),

4. копию важацого ценовнїку оператера. Ценовнїк муши буц 
важаци на дзень заключованя контракту медзи хасновате-
льом средствох и вивершительом (доручує ше кед вивер-
шитель зоз ситуацию хасновательови средствох обраховює 
трошки одкладаня одпаду), 

5. копию контракту з надпатраюцим орґаном або ришенє о 
менованю особи, инженєра защити животного штредку, 
хтори заняти у хаснователя средствох,

6. копию лиценци Надпатраюцого одбору яку видала Ин-
женєрска комора Сербиї ше доручує при заключованю кон-
тракту зоз надпатраюцим орґаном, 

7. копию оконченей ситуациї з обрахунком окончених робо-
тох. Окончену ситуацию и обрахунок окончених роботох 
муши овериц окончователь и надпатраюци орґан, однос-
но менована особа. Елементи ситуацийох муша буц ката-
стерска општина и число катастерскей парцели зоз хторей 
одстранєни одпад, катастерска општина и число катастер-
скей парцели на хтору одпад одложени, цена по єдинки за 
примарну сепарацию або други третман одпаду, утоварй-
ованє, транспорт, одкладанє одпаду, планованє терену, по-
ставянє таблох за информациї, количество утовареного, 
транспортованого и одложеного одпаду, вкупна вредносц 
оконченей роботи, 

8. Потвердзенє о приятим количестве одпаду у «тонох», од-
носно «M3» на депониї яке видал оператер,

9. копиї виводох пременки стану на рахунку хаснователя 
средствох за вивершене плаценє ґу вивершительови,

10. другу документацию цо є значна за правданє средствох, 
яку ше доручує на вимаганє давателя средствох.

Провадзенє вивершеня контракту

Член 19.

Контролу применьованя законох у обласци материялно-фи-
нансийного дїлованя, наменкового и законїтого хаснованя дозна-
чених средствох и преберанє мирох, окончи овласцена буджетна 
инспекция, а хаснователь средствох длужен служби овласценей 
буджетней инспекциї оможлївиц нєзавадзану контролу наменко-
вого и законїтого хаснованя достатих средствох.

Покраїнски секретарият затримує право, попри Буджетней ин-
спекциї, окончовац увид до реализациї предмету того контракту, 
а хаснователь средствох длужен оможлївиц представительови 
Покраїнского секретарияту увид до реализациї контракту.

Тиж, Покраїнски секретарият може од польопривредней ин-
спекциї Министерства польопривреди, лєсарства и водопривре-
ди вимагац окончиц контролу реализациї предмету контракту, 
а хаснователь средствох длужен служби буджетней инспекциї 
оможлївиц нєзавадзану контролу наменкового и законїтого тро-
шеня достатих средствох.

Член 20.

У случаю нєвивершеня контрактовей обовязки або нєнамен-
кового трошеня средствох контракт ше розтаргнє, а хаснователь 
средствох ма обовязку врациц цалу суму виплацених средствох 
зоз законску зацагуюцу камату, од дня виплацованя средствох по 
дзень врацаня средствох. 

Закончуюци одредби

Член 21.

Правилнїк ступа на моц по обявйованю у «Службених новинох 
Автономней покраїни Войводини».

ПОКРАЇНСКИ СЕКРЕТАРИЯТ ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

Число: 001715900 2025 09419 006 000 000 001 04 007
Датум: 30.4.2025. року

ПОКРАЇНСКИ СЕКРЕТАР,
Владимир Ґалич, с.р.

532.

На основи члена 16. и члена 24. Покраїнскей скупштинскей 
одлуки о покраїнскей управи («Службени новини АП Войводи-
ни», число 37/2014, 54/2014 – др. одлука, 37/2016, 29/2017, 24/2019, 
66/2020, 38/21 и 22/25), а у вязи зоз членом 7. Законa o стимула-
цийох у польопривреди и руралним розвою («Службени глашнїк 
РС», число 10/13, 142/14, 103/15, 101/16, 35/23, 92/23 и 94/24), За-
коном о польопривредней жеми («Службени глашнїк РС», число 
62/06, 65/08 – др. закон, 41/09, 112/15, 80/17 и 95/18 – др. закон), 
членом 88. пасус 4. Закона о лєсох («Службени глашнїк РС», 
число 30/10, 93/12, 89/15 и 95/18 – др. закон), членом 190. пасус 2. 
Закона о водох («Службени глашнїк РС», число 30/2010, 93/2012, 
101/2016, 95/2018 и 95/2018 – др. закон), як и членом 79. пасус 4. 
Закона о дзивини и ловстве («Службени глашнїк РС», число 18/10, 
95/18 – др. закон и 92/2023 – др. закон), покраїнски секретар за 
польопривреду, водопривреду и лєсарство, приноши 

ПРАВИЛНЇК
О ЗАПРОВАДЗОВАНЮ КОНКУРСОХ ХТОРИ РОЗПИСУЄ 

ПОКРАЇНСКИ СЕКРЕТАРИЯТ ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

УВОДНИ ОДРЕДБИ

Члeн 1.

Зоз Правилнїком о запровадзованю конкурсох хтори розпи-
сує Покраїнски секретарият за польопривреду, водопривреду и 
лєсарство ше ушорює способ запровадзованя конкурсох по по-
країнских скупштинских одлукох о програмох з обласци уна-
предзеня польопривреди, водопривреди, ловства и лєсарства за 
хтори ше средства з буджету додзелює по конкурсох и за чию 
реализацию задлужени Покраїнски секретарият за польопривре-
ду, водопривреду и лєсарство, и то за: формованє и способ робо-
ти комисийох за запровадзованє конкурсох, поступок предкла-
даня и приношеня правилнїку за розподзельованє средствох по 
конкурсу и тексту конкурсу, поступок бодованя и додзельованя 

средствох, поступок рядовей и позарядовей контроли, поступок 
розтаргованя контрактох и други питаня значни за запровадзо-
ванє конкурсох хтори розписує Покраїнски секретарият за польо-
привреду, водопривреду и лєсарство. 

Член 2.

Абревиятури хтори ше у тим правилнїку хаснує:

– Правилнїк – Правилнїк о запровадзованю конкурсох хто-
ри розписує Покраїнски секретарият за польопривреду, во-
допривреду и лєсарство; 

– АПВ – Автономна покраїна Войводина;
– програми Скупштини АПВ – покраїнски скупштински 

одлуки о програмох з обласци унапредзеня польопривре-
ди, водопривреди, ловства и лєсарства, хтори приноши 
Скупштина АПВ;

– Покраїнски секретарият – Покраїнски секретарият за по-
льопривреду, водопривреду и лєсарство;

– покраїнски секретар – покраїнски секретар за польо-
привреду, водопривреду и лєсарство;

– подсекретар – подсекретар у Покраїнским секретарияту 
за польопривреду, водопривреду и лєсарство;

– Министерство – Министерство польопривреди, лєсарства 
и водопривреди;

– Комисия за запровадзованє конкурсох – роботне цело 
хторе формує покраїнски секретар зоз Ришеньом за запро-
вадзованє конкурсох за додзельованє средствох по програ-
мох Скупштини АПВ;

– Правилнїк за розподзельованє средствох по конкурсу – 
правилнїк хтори ше приноши за запровадзованє одредзе-
ного конкурсу за додзельованє средствох з буджету АПВ;

– Польопривредни фахово служби – польопривредни фа-
хово служби и польопривредни совитодавни и фахово 
служби у АПВ, Виглєдовацко-розвойни институт Тамиш 
д.о.о. Панчево и Енолоґийна станїца д.о.о. Вершец;

– АґроСенс АПВ платформа – диґитална платформа хто-
ру розвил Институт БиоСенс з Нового Саду за потреби 
електронского обробку и мониторинґу конкурсох хтори 
розписує Покраїнски секретарият за польопривреду, водо-
привреду и лєсарство;

– мониторинґ – теренске провадзенє и контрола почитова-
ня контрактових обовязкох прейґ наявених або нєнаявених 
нащивох хасновательови средствох;

– совитодавец – особа занята на совитодавних роботох у по-
льопривредней фаховей служби и польопривредней сови-
тодавней и фаховей служби з подруча АПВ, у Виглєдовац-
ко-розвойним институту Тамиш д.о.о. Панчево и у Ено-
лоґийней станїци д.о.о. Вершец;

– мониторинґ нащиви – теренске провадзенє реализациї 
инвестициї и контрактових обовязкох.

Члeн 3.

Покраїнски секретар, односно особа хтору вон овласци, ут-
вердзи календар конкурсох хтори запровадзи Покраїнски секре-
тарият у чечуцим року. 

Покраїнски секретар, односно особа хтору вон овласци, исто-
часно зоз утвердзованьом календара конкурсох, а найпознєйше 
осем днї пред дньом хтори означени як дзень розписованя кон-
курсох, формує Комисию за запровадзованє конкурсох за кажди 
Конкурс окреме. 

Комисия за запровадзованє конкурсу

Члeн 4.

Комисию за запровадзованє конкурсу за додзельованє сред-
ствох, на предкладанє подсекретара, менує покраїнски секретар, 
односно особа хтору вон овласци. 

Комисия за запровадзованє конкурсу муши мац найменєй пей-
цох членох. 

Зоз Ришеньом зоз яким ше формує Комисию за запровадзованє 
конкурсу ше одредзує предсидателя и заменїка предсидателя ко-
мисиї. 

Члени комисиї, хтори нє заняти у Покраїнским секретарияту, 
маю право на надополнєнє за роботу у комисиї, у висини хтору 
одредзи покраїнски секретар, односно особа хтору вон овласци.

Члeн 5.
 
Задатки Комисиї за запровадзованє конкурсу тоти:

– предложиц предкладанє правилнїку за розподзельованє 
средствох по конкурсу и текст конкурсу;

– препатриц поднєшени прияви и документацию; 
– составиц евиденцию о поднєшених приявох;
– составиц записнїк и Предлог одлуки о додзельованю сред-

ствох;
– провадзиц реализацию контрактох хтори ше заключи зоз 

хаснователями средствох и о тим информовац покраїнско-
го секретара; 

– розпатрац звити о правданю додзелєних средствох; 
– на концу календарского року, составиц звит о реализациї 

конкурсох и о своєй роботи;
– окончовац други роботи у вязи зоз додзельованьом сред-

ствох по основи конкурсох. 

Члeн 6.

Предсидатель комисиї за запровадзованє конкурсу координує з 
роботу Комисиї и водзи схадзки.

У случаю одсутносци и зопартосци предсидателя Комисиї з 
роботу Комисиї за запровадзованє конкурсу координує заменїк 
предсидателя Комисиї.

Комисия за запровадзованє конкурсу одлучує з векшину гла-
сох вкупного числа членох.

Члeн 7.

Зоз Ришеньом о формованю комисиї за запровадзованє конкур-
су ше менує секретара комисиї, дипломованого правнїка хтори 
заняти у секторе цо компетентни за правни роботи Покраїнского 
секретарияту. 

Секретар комисиї водзи рахунку о пририхтованю материялох 
о яких ше розправя и одлучує на схадзкох комисиї, помага пред-
сидательови Комисиї орґанизовац роботи з компетенциї Комисиї; 
помага предсидательови Комисиї утвердзиц предкладанє дньово-
го шора и водзиц схадзки Комисиї; водзи рахунку о реализациї и 
обявйованю актох у «Службених новинох АПВ, дньових нови-
нох «Дневник» и сайту Покраїнского секретарияту; участвує у 
пририхтованю звитох о реализациї Конкурсох и окончує и други 
роботи утвердзени з тим дїловнїком або по налогу предсидателя 
комисиї.

Зраженє интересох

Члeн 8.

Члени Комисиї за запровадзованє конкурсу длужни подписац 
вияву же нє маю приватни интерес у вязи зоз роботу и одлучо-
ваньом Комисиї, односно зоз запровадзованьом конкурсу (вияву 
о нєиснованю зраженя интересох).

Член Комисиї за запровадзованє конкурсу нє може поднїмац 
дїї у свойстве члена Комисиї за запровадзованє конкурсу пред 
тим як цо подпише Вияву з предходного пасуса того члена.

У случаю спознаня же ше находзи у зраженю интересох, член 
Комисиї за запровадзованє конкурсу длужен о тим такой инфор-
мовац предсидателя Комисиї за запровадзованє конкурсу и вио-
кремиц ше з дальшей роботи Комисиї.

О ришованю зраженя интересох, покраїнски секретар, односно 
особа хтору вон овласци одлучує за кажди случай поєдинєчно, а 
кед утвердзи зраженє интересох, до Комисиї менує нового члена 
як замену.

 
Зраженє интересох иснує кед член Комисиї або члени його фа-

мелиї (родзина по креви по простей линиї, без огляду на ступень 
родзинства, як и родзина по побочней линиї, заключно з другим 
ступньом родзинства, як и физичну и правну особу хтору ше по 
других основох и обставинох може оправдано тримац як особу 
хтора з интересом повязана зоз членом Комисиї за запровадзо-
ванє конкурсу) у одношеню на подношителя прияви, занятого 
або члена орґану управяня подношителя прияви, маю гоч яки ма-
териялни або нєматериялни интерес, процивни явному интересу 
и то у случайох фамелийней повязаносци, економских интересох 
або других заєднїцких интересох.

Нулта контрола

Члeн 9.

Одлуку о запровадзованю нултей контроли за участвованє на 
конкурсох Покраїнского секретарияту приноши покраїнски се-
кретар, односно особа хтору вон овласци, найпознєйше у чаше 
15 дньох по приношеню програмох хтори прилапює Скупштина 
АПВ, з тим же за дзепоєдни инвестициї, пре часово обставини, 
одлука о нултей контроли може буц принєшена и пред прино-
шеньом програми. 

Нулту контролу ше обовязно запровадзує за тоти инвести-
циї: набавку процивкаменцовей мрежи, набавку слупох и еле-
ментох яки потребни за систему за процивкаменцову защиту, 
набавку слупох за садзенє засадох хмелю, набавку слупох за 
садзенє винїци, набавку слупох и дроту за оградзованє парце-
лох, набавку системи процив змарзованя «anti-frost», набавку 
опреми и системи за наводньованє и опреми за злєпшанє водно-
го, воздушного и цеплотного режиму рошлїнох; набавку кон-
струкцийох и опреми за рошлїнску продукцию у защиценим 
просторе, як и набавку другей нєрухомей опреми и вецейроч-
них засадох.

Вимаганє за нулту контролу ше обявює на урядовим интер-
нет-боку Покраїнского секретарияту. Заинтересована особа ви-
полнєне вимаганє доручує Покраїнскому секретарияту прейґ 
електронскей пошти (psp@vojvodina.gov.rs).

Такой по приманю вимаганя, Покраїнски секретарият – прейґ 
АґроСенс АПВ платформи – вимаганє доручує компетентней по-
льопривредней фаховей служби. 

Польопривредна фахова служба длужна окончиц нулту кон-
тролу у чаше седем дньох по доручованю вимаганя, а найпознєй-
ше у чаше 15 дньох – у случаю обєктивних обставинох.

Зоз Нулту контролу совитодавец утвердзує стан места инве-
стициї пред подношеньом прияви. О тим составя фото-докумен-
тацию и посила ю на АґроСенс АПВ платформу. Кед на месце 
инвестициї застанє исту або подобну инвестицию, о тим кладзе 
коментар у облачку «Коментар». 

Польопривредна фахова служба – прейґ АґроСенс АПВ плат-
форми – доручує звит о оконченей нултей контроли у чаше хтори 
нє длугши як три днї по оконченей контроли. 

Приява

Члeн 10.

Термин за подношенє приявох ше одредзує зоз конкурсом и нє 
може буц кратши як 15 днї по обявйованю конкурсу.

Прияву на конкурс ше подноши на предписаним формуларе, 
або на електронски способ (АґроСенс АПВ платформа).

Формулар прияви на конкурс хтору ше подноши на предпи-
саним формуларе у цалосци ше виполнює лєм на рахункаре. 
Формулар прияви мож виполньовац и на кирилки и на латинки 
– окрем назви привредного субєкту – назва привредного субєкту 
муши буц виполнєна на истим писме на яким є реґистрована у 
Аґенциї за привредни реґистри.

Комисия за запровадзованє конкурсу нє будзе розпатрац прия-
ви хтори нє виполнєни на рахункаре.

Комисия за запровадзованє конкурсу утвердзує и други значни 
елементи прияви хтори подношитель ма обовязку виполнїц же би 
ше по нєй могло поступац.

Шифра прияви

Член 11.

При уношеню прияви до информацийней системи за обробок 
приявох Покраїнского секретарияту – АґроСенс, приява достава 
шифру под хтору подношитель прияви участвує у дальшим по-
ступку.

Подношителя прияви ше информує о додзелєней шифри прейґ 
електронскей ладички.

Одредби о електронскей комуникациї

Члeн 12.

Прияву ше придава нєпостредно Покраїнскому секретария-
ту прейґ писарнїци орґанох АПВ, по пошти або на електронски 
способ зоз хаснованьом АґроСенс АПВ платформи, окрем кед з 
Прaвилнїком о запровадзованю конкурсох нє предвидзене же ше 
прияву придава лєм на електронски способ, прейґ АґроСенс АПВ 
платформи.

Електронске придаванє прияви и електронска комуникация 
медзи Покраїнским секретариятом и подношительом прияви 
прейґ АґроСенс АПВ платформи ше ушорює з окремним тех-
нїчним упутством хторе ше обявює на интернет-боку https://psp.
vojvodina.gov.rs/.

Подношитель прияви хтори прида прияву у друкованей форми 
може прилапиц комуникацию зоз Покраїнским секретариятом 
прейґ е-ладички, односно кед нє ма е-ладичку – прейґ електрон-
скей адреси хтору ше обовязно уноши до формулару прияви.

Дополньованє документациї ше подноши на исти способ на 
яки приява поднєшена: прейґ АґроСенс платформи, по пошти або 
на писарнїци покраїнских орґанох управи. Кед подношитель при-
яву нє поднєсол прейґ АґроСенс платформи, дополньованє мож 
доручиц на електронски способ на адресу Покраїнского секрета-
рияту: psp@vojvodina.gov.rs. 

Обробок прияви

Член 13.

З Ришеньом о формованю Комисиї за запровадзованє конкур-
сох ше одредзує и особи заняти у секторе Покраїнского секре-
тарияту за обласц конкурсох, хтори буду окончовац админи-
стративни роботи за спомнуту комисию: препатранє шоровосци 
приявох, обезпечованє службених податкох зоз службених еви-
денцийох, посиланє приявох на дополньованє, составянє та-
блїчкового препатрунку у писаней форми шицких приявох цо 
сцигли, хтори виполнюю условия и приявох хтори пре нєшо-
ровосц треба одруциц, обрабянє приявох прейґ АґроСенс АПВ 
платформи, виробок моделу контракту, ришеньох о одбиваню 
и одруцованю, моделох ришеня за виплацованє и предлогу 
одвитох на жалбу и тужбу, як и за реализацию инструкциї за 
поступанє у процесу реализациї плаценьох по тим конкурсу и 
архивованє документациї.

Поступанє комисиї за запровадзованє конкурсу

Члeн 14.

Комисия за запровадзованє конкурсу длужна виробиц дїлов-
нїк о своєй роботи, предлог правилнїку за розподзельованє сред-
ствох по конкурсу и предлог тексту конкурсу.

За членох комисиї ше обовязно менує занятих з ресорного сек-
тору, занятих зоз сектору за правни роботи и занятих зоз сектору 
за материялно-финансийни роботи. 

З Ришеньом о менованю комисиї ше менує заняти хтори: пре-
патра прияви цо сцигли и документацию; обезпечує податки зоз 
службених евиденцийох; посила прияви на дополньованє и обро-
бок прияви прейґ АґроСенс АПВ платформи; пририхтує таблїч-
кови приказ приявох пре одлучованє, як и пре плаценє. 

Член Комисиї хтори правнїк длужен виробиц модели ришеньох 
о одбиваню и одруцованю приявох, пририхтац модел контракту 
и обезпечиц потребни согласносци, виробиц модел ришеня за ви-
плацованє и пририхтац ришенє по жалбох. Член Комисиї хтори 
заняти у секторе за материялно-финансийни роботи задлужени 
предходно превериц предлог одлуки за вигодносц плаценя, як и 
за другу документацию яка нєобходна за реализацию конкурсу и 
виплацованє хасновательох. Тиж, вон участвує и у виробку поє-
динєчних або ґрупних ришеньох за плаценє, провадзи реализа-
цию плаценя и доручує членом Комисиї виводи трезору АПВ о 
оконченим плаценю. 

Зоз Ришеньом тиж мож дац задлуженя другим членом Комисиї 
и меновац особи хтори буду окончовац административно-технїч-
ни роботи за потреби Комисиї а хтори нє буду єй члени.

З Ришеньом о формованю Комисиї ше менує звитодавателя 
Комисиї хтори задлужени препатриц шицки прияви цо сцигли, 
прияви цо виполнюю условия з бодами яки витворели по бодо-
ваню и прияви хтори ше одбити або одруцени зоз причинами за 
їх одбиванє и одруцованє, як и информовац Комисию о фактох и 
обставинох хтори значни за одлучованє.

Комисия за запровадзованє конкурсох прилапює звит звито-
давца и составя записнїк, з лїстину бодованя вимаганьох цо сциг-
ли, як и предлог одлуки и вирабя поєдинєчни ришеня о одбиваню 
и одруцованю приявох и составя контракти. 

Комисия за запровадзованє конкурсох предклада предлужо-
ванє термину тирваня конкурсу, розпатра поднєшени вимаганя 
за предлужованє термину за оправдованє средствох и предклада 
покраїнскому секретарови прилапйованє або одруцованє поднє-
шених вимаганьох, розпатра основаносц поднєшених жалбох и 
други питаня значни за реализацию конкурсу. 

По виробку ришеня за виплацованє хасновательох хтори випол-
нюю условия за виплацованє, Комисия пририхтує и електронски 
подписує акт о одоброваню, у хторим ше наводзи числа ришеньох 
за плаценє хасновательох хтори виполнєли условия зоз контракту.

На концу календарского року ше составя звит о запровадзова-
ню конкурсу, хтори обовязно облапя тоти елементи:

– число поднєших приявох;
– препатрунок прилапених приявох з приказом числа при-

яви, бодовней лїстини, як и зоз суму вредносцох прила-
плївих инвестицийох и суму средствох за хтору подноши-
телє апликовали; 

– препатрунок хасновательох хторим одобрени средства, зоз 
приказом числа прияви и зоз суму поєдинєчно виплацених 
средствох;

– препатрунок хасновательох хторим виплацени средства, з 
приказом суми поєдинєчно виплацених средствох; 

– препатрунок хасновательох хтори одступели од прияви по 
приношеню одлуки, а пред подписованьом контракту, з 
приказом одобрених средствох;

– препатрунок приявох хасновательох зоз хторима Покраїн-
ски секретарият розтаргнул контракт по подписованю кон-
тракту, а пред виплацованьом средствох, з приказом одо-
брених средствох;

– препатрунок приявох хасновательох зоз хторима По-
країнски секретарият розтаргнул контракти по подписо-
ваню контракту и виплацованю средствох, пре утвердзе-
ни нєправилносци у мониторинґу, з приказом одобрених 
средствох.

Акти хтори приноши Комисия за запровадзованє конкурсу

Члeн 15.

У своєй роботи, Комисия за запровадзованє конкурсу приноши 
Дїловнїк о роботи и заключеня.

Зоз заключенями ше утвердзує предлог Правилнїку за розпод-
зельованє средствох по конкурсу, предлог конкурсу и предлог 
Одлуки о додзельованю средствох.

Зоз заключеньом ше одлучує и о процедуралних питаньох цо 
значни за роботу тей комисиї. 

Препис заключеня ше нє вирабя, вон состойна часц записнїку.

Дїловнїк о роботи Комисиї за запровадзованє конкурсу

Члeн 16.

З Дїловнїком о роботи Комисиї за запровадзованє конкурсу ше 
утвердзує способ пририхтованя, зволованя и отримованя схадз-
кох, цек схадзки, одлучованє и други питаня значни за роботу 
тей комисиї.

Предсидатель комисиї ше будзе намагац Комисию за запровад-
зованє конкурсу зволовац на електронски способ, та од моменту 
подписованя контракту, при провадзеню оправдованя средствох, 
Комисия за запровадзованє конкурсу роби каждодньово, без пре-
таргнуца у роботи.

Дїловнїк о роботи ше приноши на першей схадзки Комисиї за 
запровадзованє конкурсу. 

Предсидатель Комисиї длужен першу схадзку Комисиї за за-
провадзованє конкурсу зволац у чаше трох дньох по приманю 
Ришеня о формованю тей комисиї.

Правилнїк за розподзельованє средствох по конкурсу

Члeн 17.

Комисия за запровадзованє конкурсу зоз Заключеньом утверд-
зує предлог правилнїку за розподзельованє средствох по конкур-
су за хтори є формована з Ришеньом.

Комисия за запровадзованє конкурсу длужна составиц пред-
лог Правилнїку за розподзельованє средствох по конкурсу у чаше 
седем дньох по доставаню Ришеня о формованю и предлог пра-
вилнїку за розподзельованє средствох по конкурсу доручиц по-
країнскому секретарови.

Правилнїк за розподзельованє средствох по конкурсу приноши 
покраїнски секретар, односно особа хтору вон одредзи, на основи 
предлогу Комисиї за запровадзованє конкурсу.

Правилнїк за розподзельованє средствох по конкурсу облапя 
тоти податки: циль конкурсу, жридла финансованя конкурсу, 
наменку безповратних средствох, хасновательох стимулацийох, 
условия за подношенє прияви и обовязну документацию яку ше 
доручує ґу прияви, поступок додзельованя безповратних сред-
ствох, поступанє з нєподполнима приявами, критериюми за дод-
зельованє средствох, право на жалбу и поступанє зоз жалбами, 

заключованє контрактох зоз хаснователями безповратних сред-
ствох, обовязки хаснователя средствох и други питаня цо значни 
за реализацию конкурсу.

Покраїнски секретар ма право Комисиї за запровадзованє кон-
курсу врациц предкладанє правилнїку за розподзельованє сред-
ствох по конкурсу кед утвердзи же є нє у складзе зоз законом, 
подʼзаконскима актами и програму Скупштини АПВ.

Правилнїк за розподзельованє средствох по конкурсу ше обя-
вює у «Службених новинох АПВ» и на урядовим интернет-боку 
Покраїнского секретарияту.

Конкурс

Члeн 18.

Комисия за запровадзованє конкурсу зоз заключеньом утверд-
зує предкладанє тексту конкурсу за хтори є формована з ришеньом. 

Комисия за запровадзованє конкурсу длужна – у чаше седем 
дньох по формованю Комисиї – составиц предкладанє тексту 
конкурсу и доручиц го покраїнскому секретарови, пре прино-
шенє конєчного тексту конкурсу.

З Конкурсом ше дефинує: циль и предмет конкурсу, висину и 
наменку средствох, хасновательох средствох, часови рамик кон-
курсу, обовязну документацию хтору ше доручує, способ дору-
чованя приявох, контакт за додатни информациї и други значни 
питаня за реализацию конкурсу, зависно од конкретней мири за 
додзельованє средствох.

Конкурс розписує покраїнски секретар, односно особа хтору 
вон одредзи, по предкладаню тексту конкурсу, хтори утвердзела 
Комисия за запровадзованє конкурсу.

Покраїнски секретар ма право врациц предкладанє конкурсу 
кед утвердзи же є нє у складзе зоз законом, програму Скупштини 
АПВ и Правилнїком за розподзельованє средствох по конкурсу.

Конкурс ше обявює у «Службених новинох АПВ» и на урядо-
вим интернет-боку Покраїнского секретарияту. Источасно, ин-
формацию о розписаним Конкурсу ше обявює у єдних дньових 
новинох з якима Покраїнски секретарият ма заключени контракт 
о обявйованю оглашкох.

Записнїк, предкладанє одлуки и одлука

Члeн 19.
 
Комисия за запровадзованє конкурсу розпатра поднєшени при-

яви и приноши записнїк з бодовну лїстину.

Комисия за запровадзованє конкурсу утвердзує лїстину подно-
шительох приявох хтори виполнюю условия на основи дорученей 
документациї, у складзе з критериюмами яки дефиновани у кон-
курсу и Правилнїку за розподзельованє средствох по конкурсу и 
формує лїстину бодованя на основи хторей ше додзелює безповрат-
ни средства, по утрошок средствох яки опредзелєни зоз конкурсом. 

До записнїку ше уноши:

‒ приказ поднєших приявох; 
‒ прилаплїви прияви зоз приказом вимаганих средствох, бо-

дох и одобрених сумох; 
‒ прилаплїви прияви хасновательох з якима ше заключи кон-

тракти, з приказом тих податкох: бодох, одобрених сред-
ствох, суми прилаплївей инвестициї, номиналней и про-
центуалней одобреней суми, номиналней и процентуалней 
власней учасци подношителя прияви и наменки средствох;

‒ прилаплїви прияви за хтори нєт досц средства, з приказом 
тих податкох: бодох, суми прилаплївей инвестициї, пред-
мету инвестициї и других податкох нєобходних за соста-
вянє звиту (напр. прилаплївей суми вимаганих средствох и 
суми власней учасци);

‒ нєшорови прияви хтори ше одруцує и причини одруцова-
ня;

‒ прияви хтори ше одбива прето же нє виполнюю условия 
яки предписани з правилнїком за розподзельованє сред-
ствох по конкурсу и причини одбиваня. 

Источашнє зоз записнїком, Комисия за запровадзованє кон-
курсу приноши и предкладанє одлуки о додзельованю средствох.

Члeн 20.

З диспозитивом Одлуки о додзельованю средствох ше утверд-
зує подношительох приявох з бодами и поєдинєчнима сумами 
средствох по подношительох приявох хторим одобрени средства 
– по опадаюцим рядошлїду у одношеню на число бодох, прияви 
хтори прилаплїви, алє за хтори нєт досц средства – по опадаюцим 
рядошлїду у одношеню на число бодох и прияви хтори одбити. 

Обгрунтованє одлуки муши облапяц:

–  приказ поднєших приявох; 
– прилаплїви прияви з приказом вимаганих средствох, бо-

дох;
– прилаплїви прияви хасновательох з якима ше заключи кон-

тракти, з приказом тих податкох: бодох, одобрених сред-
ствох, суми прилаплївей инвестициї, номиналней и про-
центуалней одобреней суми, номиналней и процентуалней 
власней учасци подношителя прияви и наменки средствох;

– прилаплїви прияви за хтори нєт досц средства, з приказом 
тих податкох: бодох, суми прилаплївей инвестициї, пред-
мета инвестициї и других податкох нєобходних за соста-
вянє звиту (напр. прилаплївей суми вимаганих средствох и 
суми власней учасци);

– нєшорови прияви хтори ше одруцує, з обгрунтованьом 
причини одруцованя;

– прияви хтори ше одбива прето же нє виполнюю условия 
яки предписани з Правилнїком за розподзельованє сред-
ствох по конкурсу, з обгрунтованьом причини одбиваня.

Члeн 21.

Одлуку о додзельованю средствох приноши покраїнски секре-
тар, на основи предкладаня Комисиї за запровадзованє конкурсу.

 
Одлуку ше обявює на урядовим интернет-боку Покраїнского 

секретарияту: www.psp.vojvodina.gov.rs.

На урядовим-боку Покраїнского секретарияту ше обявює 
Одлуку зоз шифрами подношительох приявох без особних подат-
кох подношительох приявох пре защиту податкох о особи. 

Добавяч и предрахунок

Члeн 22.

Добавяч то особа хтора ма свойство тарґовца – у складзе зоз 
законом з яким ше ушорює тарґовину и хтора подношительови 
вимаганя видава предрахунок, односно рахунок за набавку пред-
мета инвестициї.

По одредбох Закона о тарґовини («Службени глашнїк РС», чис-
ло 52/2019), з тарґовину ше занїма тарґовец и даватель услугох, 
односно тарґовину можу окончовац правни особи и поднїмателє, 
алє и польопривреднїки реґистровани у складзе зоз предписа-
нями з якима ше ушорює польопривреду, особи хтори предаваю 
влапену дзивину, рибу, печарки, дзиву флору и фауну и инши 
лєсово плоди, у складзе зоз окремнима предписанями о ловох, 
рибним фонду, ветерини и о защити природи и лєсох, як и физич-
ни особи хторим занїманє шлєбодна професия, хтора ушорена з 
окремнима предписанями.

Повязяни особи то ношитель и члени фамелийного польо-
привредного ґаздовства, малженска пара, звонкамалженски пар-
тнере, родзина по креви у першей линиї, родзина по креви у по-

бочней линиї, заключно з трецим ступньом родзинства, женова 
родзина по други ступень родзинства, усвоїтель и усвоєни, особи 
медзи хторима окончене преношенє управяцких правох и особи 
хтори повязани у смислу закона з яким ше ушорює порцию на 
прибуток правних особох.

Предрахунок то профактура, предконтракт, односно друга 
файта понукнуца хторе облапя тоти податки: назву и шедзиско 
добавяча; датум видаваня; назву продукователя, рок продукциї и 
тип, односно модел машини або механїзациї; вкупну цену; подат-
ки о порциї на додату вредносц; способ и термин випоручованя, 
як и други податки у вязи зоз набавку предмету инвестициї.

Референтни цени

Члeн 23.

Референтна цена то цена хтору би ше плацело у рядовей тран-
сакциї медзи учашнїками на тарґовищу на датум одмерйованя, а 
по хтору ше приходзи з прировновнованьом (одмерйованьом) об-
току з идентичнима або подобнима обтоками за хтори доступни 
информациї о витворених трансакцийох. 

Члeн 24.

Комисия за запровадзованє конкурсу утвердзує референтну 
цену за кажду поєдинєчну файту роби, хтора ше находзи на лї-
стини прилаплївих инвестицийох по конкурсох Секретарияту.

Поєдинєчна файта роби хтора прировнуюца по своїх технїч-
но-технолоґийних характеристикох представя ставку инвестициї 
за хтору ше утвердзує окремну референтну цену.

За машини, механїзацию и опрему ставки инвестициї ше одред-
зує з оглядом на дзепоєдни файти машинох, механїзациї и опреми, 
хтори прировнуюци по технїчних спецификацийох и то примарно 
маюци у оглядзе тоти критериюми: виходну моц мотору машини; 
потребну моц хтору приключна механїзация вимага за нормалну 
роботу, виражену до киловатох (кW); трошенє енерґиї; роботни ка-
пацитет механїзациї, виражени до одвитуюцей єдинки мири (напр. 
тона, килограм, кубни метер, метер, литра); число шорикох; подат-
ки о тим чи приключна машина ношаца чи цагана.

За одредзованє ставки инвестициї мож вжац до огляду и па-
раметри хтори значно уплївую на формованє референтней цени 
(напр. розлични пакети опреми) и други додатки хтори уплївую 
на функционалносц, як и на цену механїзациї, односно опреми.

Ставки инвестицийох за системи за наводньованє, системи за 
защиту од каменцу, як и за пластенїки, по правилу ше утвердзує 
по єдинки поверхносци, а кед тото нє можлїве пре нєиснованє 
достаточно релевантних податкох за утвердзованє референтней 
цени у складзе зоз тим правилнїком, референтну цену ше утверд-
зує за поєдини елементи тих системох.

Члeн 25.

Референтни цени ше утвердзує зоз збераньом найменєй трох 
прилаплївих ценох ставкох инвестициї, зоз предрахункох яки до-
ручени Покраїнскому секретарияту при подношеню приявох на 
витворйованє правох на стимулациї або прейґ виглєдованя тарґо-
вища, односно зоз збераньом явно доступних податкох о ценох 
ставкох инвестициї у рамикох важацих каталоґох и ценовнїкох, 
хтори обявени на урядових интернет-бокох добавячох, односно 
на привредних або саямских манифестацийох, як и з нєпостред-
ним вимаганьом за доручованє податкох о ценох ставки инвести-
циї од добавяча.

Цени зоз пасуса 1. того члена прилаплїви кед су нєзависни, 
односно кед предрахунки видали добавяче хтори зоз купцами и 
медзисобно нє представяю повязани особи и кед Комисия за за-
провадзованє конкурсох у поступку утвердзела же предметни 
предрахунки виполнюю предписани условия за витворйованє 
правох на стимулациї.

Члeн 26.

После призберованя прилаплївих ценох за ставки инвестициї, 
Комисия за запровадзованє конкурсу утвердзує штредню суму 
ценох ставкох инвестициї, зоз рахованьом аритметичного штред-
ку шицких призбераних прилаплївих ценох, хтори виражени до 
динарох, без порциї на додату вредносц и других трошкох хто-
ри нє прилаплїви за финансованє, у складзе зоз Правилнїком за 
розподзельованє средствох по конкурсу и зоз конкурсом.

Причини за одруцованє и одбиванє приявох

Член 27.

Комисия за запровадзованє конкурсох одруци прияву кед: 

‒ подношитель прияви нє ма право або правни интерес на 
стимулациї;

‒ приява нє поднєшена под час термину;
‒ прияву поднєсла нєовласцена особа;
‒ дополньованє документациї нє поднєшене под час терми-

ну за дополньованє документациї;
‒ приява нєшорова;
‒ приява нє поднєшена на способ хтори предписує Правил-

нїк и Конкурс;
‒ кед подношитель прияви доручи нєточни податки хтори 

уплївую на витворйованє права.

Член 28.

Комисия за запровадзованє конкурсу одбиє прияву кед:

‒ потрошени средства хтори опредзелєни зоз Конкурсом;
‒ подношитель прияви нє виполнює условия за участвованє 

на Конкурсу, яки преписани з Правилнїком о додзельованю 
средствох;

‒ подношительови прияви уж додзельовани средства за исту 
наменку и локацию;

‒ катастерска парцела хтора предмет инвестициї власносц 
вецей подношительох прияви, до е-аґрару унєшена идеал-
на часц, без зазначеней интерней препарцелация;

‒ катастерска парцела хтора предмет инвестициї нє обрабяца 
по своєй култури хтора уписана до катастру;

‒ цена инвестициї значно над утвердзену референтну цену;
‒ инвестиция нєотримуюца у одношеню на число живо-

тиньох;
‒ инвестиция нєотримуюца у одношеню на поверхносц польо-

привредней жеми хтора приявена по шатвовей структури;
‒ подношитель прияви и добавяч маю исте место биваня, од-

носно шедзиско;
‒ Комисия за запровадзованє конкурсох оценєла же инве-

стиция ризична бо добавяч нє у системи ПДВ, а преважна 
дїялносц добавяча нє продукция або предаванє предмет-
ней инвестициї;

‒ Комисия за запровадзованє конкурсох оценєла же инвести-
ция ризична бо добавяч на предходно реализованих кон-
курсох нє випочитовал обовязку випоручованя.

Поєдинєчни ришеня

Члeн 29.
 
На основи одлуки о додзельованю средствох хтору принєсол 

покраїнски секретар, Комисия за запровадзованє конкурсу со-
ставя, а покраїнски секретар приноши Ришенє з обгрунтованьом 
и поуку о правним средстве за подношительох приявох хторим 
прияви одбити або одруцени. 

Способ комуникованя

Члeн 30.

Под час тирваня поступку, Комисия за запровадзованє конкур-
су комуникує зоз странками прейґ е-ладички або кед подноши-
тель прияви нє ма е-ладичку, вон будзе комуниковац прейґ елек-
тронскей адреси хтора приявена у формаларе прияви. 

Право на жалбу

Члeн 31.

Нєзадовольни подношитель прияви ма право на жалбу, у 
складзе зоз законом.

Кед зоз законом жалба нє виключена, жалбу ше уклада По-
країнскей влади, прейґ Покраїнского секретарияту, у чаше 15 
дньох по доручованю поєдинєчного ришеня. 

О жалби ше одлучує у поступку яки предписани зоз Законом о 
общим управним поступку.

Контракт о додзельованю безповратних средствох

Члeн 32.

По приношеню одлуки о додзельованю безповратних средствох, 
покраїнски секретар, односно особа хтору вон овласци у мено По-
країнского секретарияту заключує контракт о додзельованю сред-
ствох, з яким ше реґулує права и обовязки контрактових бокох.

Зоз контрактом ше ушорює медзисобни права, обовязки и 
одвичательносци, а окреме: предмет контракту, термин у яким 
ше одобрену активносц на конкурсу реализує, суму средствох, 
преношенє средствох, инструменти обезпеченя за случай нєна-
менкового трошеня средствох, провадзенє реализациї инвести-
циї або активносци, врацанє нєпотрошеней часци средствох. 

Анексованє контракту

Члeн 33.

Винїмково, у случаю оправданих обставинох, на вимаганє хасно-
вателя у писаней форми, предсидатель Комисиї за запровадзованє 
конкурсу може предложиц покраїнскому секретарови же би заклю-
чени контракт вименєл з анексом контракту, у поглядзе вименки 
терминох, динамики активносцох, зменшаня одобреней суми и 
других питаньох хтори значни за успишну реализацию инвестициї. 

Одступанє од прияви и контракту

Члeн 34.

Хаснователь средствох по приношенє одлуки може одступиц 
од поднєшеней прияви без даяких пошлїдкох.

 
Кед хаснователь прияви одступи од подписаного контракту 

пред преношеньом средствох, контракт ше розтаргнє.

У случаю же хаснователь средствох одступи од прияви по при-
ношеню одлуки, а пред подписованьом контракту о додзельова-
ню безповратних средствох, на наступних конкурсох Покраїн-
ского секретарияту на хторих будзе участвовац, шлїдуюци 12 
мешаци, будзе ше му раховац пейц неґативни боди. 

Кед хаснователь средствох одступи од подписаного контракту 
о додзельованю безповратних средствох и реализациї инвести-
циї, на наступних конкурсох Покраїнского секретарияту на хто-
рих будзе участвовац, шлїдуюци 24 мешаци, будзе ше му раховац 
дзешец неґативни боди. 

Вименки одлуки

Члeн 35.

Комисия за запровадзованє конкурсу предложи вименку 
и дополнєнє Одлуки о розподзельованю средствох на основи 
прилапених жалбох або кед подношителє приявох одступя од 
реализациї инвестициї, у случаю розтаргнуца або анексованя 
заключених контрактох, односно кед преценї же єст можлївосц 
реализациї контракту под час буджетного року. 

Одлуку о вименки або дополнєню одлуки ше обявює на урядо-
вим интернет-боку Покраїнского секретарияту.

Комисия за запровадзованє конкурсу ма обовязку – по реализа-
циї шицких подписаних контрактох, а на основи тексту основней 
Одлуки о розподзельованю средствох и шицких вименкох и до-
полнєньох тей одлуки яки принєшени под час буджетного року – 
виробиц пречисцени текст Одлуки о розподзельованю средствох, 
хтору ше нє обявює на сайту. 

Хаснованє средствох яки одобрени по конкурсу

Члeн 36.

Средства яки ше одобри на конкурсу наменково и муши ше их 
похасновац у складзе зоз Контрактом зоз члена 32. того правил-
нїку. 

Хаснователь безповратних средствох по Конкурсу длужен:

1. предмет инвестициї за яку витворел стимулациї хасновац 
у складзе зоз предвидзену наменку найменєй пейц роки по 
виплацованю стимулациї, окрем у случаю кед стимулация 
потрошне средство чий вик експлоатациї огранїчени;

2. предмет инвестициї за яку витворел стимулациї нє одцу-
дзиц и/або нє дац другей особи на хаснованє найменєй 
пейц роки по виплацованю стимулациї, окрем у случайох 
кед стимулация потрошне средство чий вик експлоатациї 
огранїчени;

3. минимално пейц роки по виплацованю стимулациї занїмац 
ше з продукцию за хтору одобрени стимулуюци средства;

4. кед окончена набавка приплодних гарлох и пчолових 
дружтвох, у Реґистре польопривредних ґаздовствох хторе 
видава Управа за трезор, минимално пейц роки по випла-
цованю стимулациї, мац уписане найменєй тото число гар-
лох и пчолових дружтвох за хтори витворена стимулация;

5. кед животинї угинули, о тим ше муши информовац давате-
ля средствох у чаше хтори нє длугши як мешац по угинуцу;

6. шицку документацию у вязи зоз инвестицию чувац най-
менєй пейц роки по виплацованю стимулацийох;

7. информовац Покраїнски секретарият о шицких фактох, 
пременкох и обставинох яки значни за реализацию Кон-
тракту.

Виплацованє средствох

Член 37.

Средства ше виплацує потим як ше окончи канцеларийну кон-
тролу приятого звиту о наменковим трошеню средствох и терен-
ску контролу предметней инвестициї, окрем кед тото иншак нє 
дефиноване з Правилнїком.

Средства цо наменєни локалним самоуправом и правним осо-
бом чий снователь Република Сербия, Автономна покраїна Вой-
водина и єдинка локалней самоуправи ше виплацує авансно, або 
кед з Правилнїком тото иншак нє дефиноване.

У случаю авансного виплацованя ше муши контрактовац сред-
ства обезпеченя за врацанє авансу.

Виплацованє ше окончує на основи Ришеня за плаценє хторе 
пририхтує член Комисиї зоз шора занятих, а члени Комисиї под-
писую акт о одоброваню на електронски способ, у хторим навед-
зени числа ришеньох за виплацованє и з яким ше потвердзує же 
виполнєни условия за виплацованє.

Члeн 38.

Покраїнски секретарият провадзи реализацию инвестициї за 
хтору одобрени средства у терминох яки одредзени з тим пра-
вилнїком.

 
Провадзенє инвестициї облапя: 

– доручованє документациї яка дефинована з правилнїком за 
розподзельованє средствох по конкурсу, зоз конкурсом и 
контрактом;

– обовязку хаснователя средствох же би Покраїнскому се-
кретарияту оможлївел увид до релевантней документа-
циї або других доказох о активносцох хасновательох сред-
ствох у вязи зоз одобрену инвестицию;

– теренске провадзенє реализациї инвестициї и контракто-
вих обовязкох. 

Члeн 39.

Теренске провадзенє реализациї инвестициї и контрактових 
обовязкох Покраїнски секретарият може окончовац комисийно 
або тото звериц польопривредней фаховей совитодавней служби. 

Мониторинґ нащива може буц рядова и позарядова, наявена и 
нєнаявена. 

Хаснователь средствох длужен обезпечиц условия за нєзавад-
зану мониторинґ нащиву, бо ше – у процивним – будзе тримац 
же нє випочитовал одредби контракту и поруша ше поступок або 
розтаргнуце контракту або наплацованє нєнаменкового трошеня 
средствох.

По оконченей мониторинґ нащиви ше прави записнїк.

Обовязни мониторинґ нащиви польопривредней фаховей со-
витодавней служби Покраїнски секретарият догваря зоз польо-
привреднима фаховима службами зоз контрактами о реализациї 
основней програми польопривредних фахових службох.

Рядови мониторинґ

Члeн 40.

Рядови мониторинґ («закончуюца контрола») почина зоз ви-
даваньом налогу Покраїнского секретарияту вивершительови, 
прейґ АрґоСенс АПВ платформи.

Вивершитель уписує число парцели, податки о хасновательови 
и податки о инвестициї, наприклад, место инвестициї, опис ин-
вестициї, рок продукциї, серийне число и други значни податки 
о инвестициї, як цо количество або поверхносц и подобне, сходно 
елементом рахунку и спецификациї (вивершитель може доручиц 
рахунок и спецификацию).

 
По приманю налогу, совитодавец ше длужен на телефон ин-

формовац у хаснователя о тим чи предметна инвестиция поста-
вена и положена до функциї чи нє. Кед предметна инвестиция нє 
поставена и положена до функциї, хасновательови мож дац до-
датни термин, у тирваню пейцох дньох же би окончел поставянє, 
а кед хаснователь информує совитодавца же анї у додатним чаше 
нє постави, анї положи до функциї предметну инвестицию, сови-
тодавец о тим информує Покраїнски секретарият. 

Совитодавец длужен, у чаше хтори нє длугши як 15 днї, нащи-
виц хаснователя и направиц звит зоз ясну фото-документацию на 
самим месце инвестициї о предмету инвестициї, на хторей ясно 
видно инвестицию. Окреме ше ма ясно видзиц серийне число (кед 
го єст), фарба машини, количество (напр. шицки поїлки, шицки 
пластенїки, ИД каждей животинї).

Кед инвестиция облапя вецей парцели, фотоґрафовац инве-
стицию на каждей парцели. Кед предмет инвестициї пластенїк 
або процивкаменцово мрежи, садзенє вецейрочних засадох або 
оградзованє, односно системи наводньованя у типу ренджер, 
центер пивот, корнер пивот и линеар, парцелу хтора предмет ин-
вестициї ше фотоґрафує зоз шицких штирох меджових точкох 
парцели. Фото-документацию, з найменєй пейцома (5) фотоґра-
фиями ше посила на АґроСенс АПВ платформу. 

Совитодавец виполнює форму записнїку хтори ше находзи на 
АґроСенс платформи, уноши шицки факти хтори обачени при 
контроли и таки записнїк електронски подписую совитодавец и 
директор совитодавней фаховей служби и кладу го на АґроСенс 
платформу.

По правилу, рядови мониторинґ ше окончує под час календар-
ского року за хтори розписани конкурс, а пред виплацованьом 
средствох. 

Винїмково, кед рядови мониторинґ нє мож окончиц по 15. де-
цембер, а зоз дорученей документациї нєсумнїво видно же инве-
стиция закончена, виплациц средстава мож без оконченого рядо-
вого мориторинґу, и у тим ше случаю рядову контролу окончує 
найпознєйше по 1.3. у наступним року. 

Позарядови мониторинґ

Члeн 41.

За порушованє позарядового мониторинґу, компетентни ре-
сорни сектор Покраїнского секретарияту. 

Помоцнїк покраїнского секретара у секторе може под час реа-
лизациї предложиц покраїнскому секретарови обсяг позарядовей 
контроли.

Позарядови мониторинґ ше обовязно роби кед єст индициї же 
хаснователь поступел процивно контракту.

Позарядови мониторинґ може з теренску контролу запровад-
зиц комисия хтору на предкладанє компетентного сектору фор-
мує покраїнски секретар або компетентни сектор за тото може 
дац налог польопривредней фаховей служби.

Позарядови мониторинґ почина з видаваньом налогу за окон-
чованє мониторинґу у хасновательох у хторих пред тим окончени 
рядови мониторинґ, алє период провадзеня инвестициї нє вишол.

 
Позарядови мониторинґ почина з видаваньом налогу Покраїн-

ского секретарияту, прейґ АрґоСенс АПВ платформи, з тим же 
налог може буц провадзени и з детальнєйшим упутством одви-
чательним особом польопривредней совитодавней служби у 
поглядзе значних елементох мониторинґу. Кед Покраїнски се-
кретарият нє да специфичне упутство у поглядзе позарядового 
мониторинґу, совитодавец длужен составиц фото-документацию 
и коментар на способ яки описани у случаю рядового монито-
ринґу. 

Розтаргованє контракту и врацанє средствох

Члeн 42.

Покраїнски секретарият розтаргнє контракт:

‒ кед хаснователь нє доручи вимаганє за виплацованє сред-
ствох и кед хаснователь средствох нє окончи реализацию 
инвестициї по прияви;

‒ кед даватель средствох утвердзи же додзелєни средства 
хасновани нєнаменково;

‒ кед под час тирваня периоду провадзеня инвестициї хасно-
ватель средствох поступи процивно зоз членом 36. пасус 2. 
того правилнїку;

‒ кед хаснователь средствох онєможлїви закончуюцу кон-
тролу або позарядови мониторинґ;

‒ кед ше утвердзи же хаснователь средствох доручел нєточ-
ни податки при         подношеню прияви за витворйованє 
права на стимулациї або при подношеню звиту о наменко-
вим трошеню средствох;

‒ кед хаснователь средствох на гоч яки иншаки способ по-
ступи процивно одредбом того правилнїку, Правилнїку о 
розподзельованю средствох, конкурсу и контракту.

У случаю розтаргованя контракту, хаснователь средствох 
длужен врациц цалу суму виплацених средствох, зоз законску 
зацагуюцу камату, починаюци од дня виплацованя средствох по 
дзень врацаня средствох.

Покраїнски секретарият розтаргнє контракт з єднобочну ин-
формацию о розтаргованю контракту.

У случаю же средства виплацени, информацию – окрем причи-
нох за розтрагнуце – облапя и инструкцию за врацанє средствох.

Кед хаснователь средствох нє враци цалу суму, Покраїнски се-
кретарият активирує средства обезпеченя або их наплаци прейґ 
суду.

Покраїнски секретарият може поднєсц прияву министерству 
цо компетентне за кладзенє до пасивного статусу реґистроване 
польопривредне ґаздовство и поднєсц вимаганє компетентним 
орґаном за порушованє виновного поступку.

Члeн 43.

На вимаганє хаснователя средствох, зоз звонкасудским поров-
наньом, мож одобриц врацанє средствох зоз члена 42. пасус 2. 
того правилнїку, на найвецей 12 мешачни рати. 

Хасновательови средствох хтори средства враци без активо-
ваня средствох обезпеченя або без судского поступку наступни 
48 мешаци, починаюци од моменту остатнього термину за реали-
зацию инвестициї, на конкурсох Покраїнского секретарияту на 
хторих участвує, будзе ше бодовац зоз 60 неґативнима бодами. 

Хаснователя средствох, хтори злохасновал право на стимула-
циї на конкурсох Покраїнского секретарияту а кед Покраїнски се-
кретарият врацанє средствох од хаснователя средствох витвори 
прейґ суду або з активованьом средствох обезпеченя, наступни 
60 мешаци, починаюци од моменту остатнього термину за реали-
зацию инвестициї, на конкурсох Покраїнского секретарияту на 
хторих участвує ше будзе бодовац зоз 100 неґативнима бодами. 

Звит о реализованей финансийней потримовки

Члeн 44.

Покраїнски секретарият прави звит о реализованей финансий-
ней потримовки з буджетних средствох у предходним календар-
ским року.

Покраїнски секретарият запровадзи анализу успишносци, ква-
литету и ступню витвореносци цильох конкурсу за додзельованє 
средствох, пре анализу и оценьованє ефектох на унапредзованє 
стану у одредзеней обласци у хторей ше хасновательом додзелює 
финансийни средства.

Закончуюци одредби

Члeн 45.

Правилнїк ступа на моц осми дзень по обявйованю у «Службе-
них новинох АПВ».

Зоз дньом ступаня на моц того правилнїку, престава важиц 
Правилнїк запровадзованю конкурсох хтори розписує Покраїн-
ски секретарият за польопривреду, водопривреду и лєсарство 
(«Службени новини АПВ», число 8/2023, 56/23 и 17/24).

Число: 002075211 2025 09419 009 001 000 001 04 001
У Новим Садзе, 29.4.2025. року

ПОКРАЇНСКИ СЕКРЕТАР,
Владимир Ґалич, с.р.

Надпомнуце:

У тих «Службених новинох АПВ» ше нє обявює Окремну и Огласну часц, у складзе зоз членом 5. пасус 2. По-
країнскей скупштинскей одлуки о обявйованю предписаньох и других актох («Службени новини АПВ», число 
54/14, 29/17 и 12/18).

ОБЩА ЧАСЦ

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

531. Правилнїк о реализациї Конкурсу за додзельованє 
стимулуюцих средствох за одстраньованє дзивих 
депонийох зоз польопривредней жеми у АП Войво-
дини у 2025. року;

532. Правилнїк о запровадзованю конкурсох хтори 
розписує Покраїнски секретарият за польопривре-
ду, водопривреду и лєсарство.

ОКРЕМНА ЧАСЦ

ПОКРАЇНСКА ВЛАДА

533. Ришенє о розришеню од длужносци предсидатель-
ки и членох Надпатраюцого одбору Медзиопштин-
ского заводу за защиту памятнїкох култури Субо-
тица – установи култури од националней значносци 
– Községközi Műemlékvédelmi Intézet Szabadka – 
Оrszágos Jelentöségű Kulturális Intézmény, Szabadka, 
Međuopćinskog zavoda za zaštitu spomenika kulture 
Subotica – ustanove kulture od nacionalnog značaja;

534. Ришенє о менованю предсидательки и членох 
Надпатраюцого одбору Медзиопштинского за-
воду за защиту памятнїкох култури Суботица 
– установи култури од националней значносци 
– Községközi Műemlékvédelmi Intézet Szabadka – 
Оrszágos Jelentöségű Kulturális Intézmény, Szabadka, 
Međuopćinskog zavoda za zaštitu spomenika kulture 
Subotica – ustanove kulture od nacionalnog značaja;

535. Ришенє о розришеню од длужносци предсидателя 
и членох Управного одбору Медзиопштинского 
заводу за защиту памятнїкох култури Суботи-
ца – установи култури од националней значносци 
– Községközi Műemlékvédelmi Intézet Szabadka – 
Оrszágos Jelentöségű Kulturális Intézmény, Szabadka, 
Međuopćinskog zavoda za zaštitu spomenika kulture 
Subotica – ustanove kulture od nacionalnog značaja;

536. Ришенє о менованю предсидателя и членох Управ-
ного одбору Медзиопштинского заводу за за-
щиту памятнїкох култури Суботица – установи 
култури од националней значносци – Községközi 
Műemlékvédelmi Intézet Szabadka – Оrszágos 
Jelentöségű Kulturális Intézmény, Szabadka, 
Međuopćinskog zavoda za zaštitu spomenika kulture 
Subotica – ustanove kulture od nacionalnog značaja;

537. Ришенє о даваню согласносци на Закончуюци ра-
хунок Фонду за вибеженцох, розселєни особи и за 
сотруднїцтво зоз Сербами у реґиону за 2024. рок;

538. Ришенє о преставаню роботи на положеню окон-
чователя длужносци подсекретара Покраїнского 
секретарияту за културу, явне информованє и одно-
шеня з вирскима заєднїцами;

539. Ришенє о поставеню окончователя длужносци под-
секретара Покраїнского секретарияту за културу, 
явне информованє и одношеня з вирскима заєднї-
цами;

540. Ришенє о преставаню роботи на положеню окончо-
вателя длужносци помоцнїка покраїнского секре-
тара за културу, явне информованє и одношеня з 
вирскима заєднїцами;

541. Ришенє о поставеню окончователя длужносци по-
моцнїка покраїнского секретара за културу, явне 
информованє и одношеня з вирскима заєднїцами;

542. Ришенє о вименки Ришеня о розришеню предсида-
теля и членох Надпатраюцого одбору Туристичней 
орґанизациї Войводини;

543. Ришенє о розришеню од длужносци предсидателя 
и членох Управного одбору Дому здравя «1. Ок-
тобер» Пландиште у Пландишту;

544. Ришенє о менованю предсидателя и членох Управ-
ного одбору Дому здравя «1. Октобер» Пландиште 
у Пландишту;

545. Ришенє о розришеню од длужносци членох Надпа-
траюцого одбору Дому здравя «1. Октобер» План-
диште у Пландишту;

546. Ришенє о менованю предсидателя и членох Надпа-
траюцого одбору Дому здравя «1. Октобер» План-
диште у Пландишту.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

547. Конкурс за додзельованє стимулуюцих средствох 
за одстраньованє дзивих депонийох з польо-
привредней жеми у АП Войводини у 2025. року;

548. Явна поволанка за окончованє контроли плодносци 
обрабяцей польопривредней жеми у АП Войводини 
за 2025. рок.

